
Р Е Ц Е Н З И Ј А

НА РАКОПИСОТ СО НАСЛОВ „ОСНОВИ НА ЕКОНОМИКА НА ЈАВНИ 
СЛУЖБИ (ИЗБРАНИ ТЕМИ) - ПРАКТИКУМ” ОД АВТОРИТЕ ДОЦ. Д-Р 

ДУШКО ЈОШЕСКИ И НАС. ДОЦ. Д-Р СНЕЖАНА БАРДАРОВА, ФАКУЛТЕТ ЗА 
ТУРИЗАМ И БИЗНИС ЛОГИСТИКА, УНИВЕРЗИТЕТ 

„ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи за 
остварување на издавачката дејност на Универзитет „Гоце Делчев” во Штип, како и 
Одлуката бр.2102-305/3 од 191. редовна седница на Наставно-научниот совет на Факултетот 
за туризам и бизнис логистика, одржана на 22.8.2018 година, избрана е Рецензентска 
комисија во состав:
- редовен професор д-р Димитар Ефтимоски, Правен факултет, Универзитет ,,Св.

Климент Охридски” – Битола; 
- вонреден професор д-р Мичо Апостолов, Универзитет ,,Гоце Делчев” – Штип

за изготвување на извештај, рецензија на приложениот ракопис „ОСНОВИ НА 
ЕКОНОМИКА НА ЈАВНИ СЛУЖБИ (ИЗБРАНИ ТЕМИ) - ПРАКТИКУМ” од 
доц. д-р Душко Јошески и нас. доц. д-р Снежана Бардарова, наменет за студентите на 
прв циклус студии на Факултетот за туризам и бизнис логистика при Универзитет „Гоце 
Делчев” во Штип.

По прегледот на ракописот, Комисијата до Наставно-научниот совет на Факултетот 
за туризам и бизнис логистика го поднесува следниов 

И З В Е Ш Т А Ј

Општи податоци за ракописот:
Ракописот „Основи на економика на јавни служби (избрани теми) -практикум“ е 

наменет за студентите на Факултетот за туризам и бизнис логистика при Универзитет 
„Гоце Делчев“ – Штип, на насоките на кои се слуша предметот Економика во јавен сектор, 
односно на насоките Бизнис администрација и Бизнис логистика, како изборен предмет во 
II семестар со фонд на часови 2+1+1. Овој ракопис, покрај теоретските, нуди и практични 
базични знаења и задачи по предметот Економика во јавен сектор и е наменет за вежбите 
на студентите.

Податоци за обемот на ракописот:
Целиот материјал е поделен во 10 тематски поглавја и се состои од 79 страници, 

содржи 11 графикони и 176 објаснети изведени равенки. Трудот е пишуван во А4 формат 
со нормален проред, употребен е фонт Ariаl и со големина на буквите 11. Ракописот е 
подготвен според пропишаната Наставна програма и барањата кои се поставуваат пред 
студентите на прв циклус студии и е подготвен за да даде основни сознанија за предметот 
Економика во јавен сектор, од аспект на практични знаења т.е. решени задачи.

Податоци за постоење на сличен или ист наслов:
Според нашите сознанија, ваков ракопис е-практикум, по обем и содржина, којшто 

одговара на предвидената наставна програма по предметот Економика на јавен сектор на 
Факултет за туризам и бизнис логистика при Универзитет „Гоце Делчев“ - Штип  не е 
објавен.

Краток опис на содржината:
Практикумот се состои од 36 решени задачи и подзадачи и две прашања. Поставените 

задачи се: Задача 1 - Даночна инциденца и вкупна загуба од воведување на даноци; Задача 
2 - Даночна инциденца во случај на монополист; Задача 3 - Даночна инциденца и даночни 



Број 219, октомври 2018

21

приходи; Задача 4 -Даночни приходи и даночна инциденца; Задача 5 - Оданочување на 
конкурентни пазари; Задача 6 - Оптимално оданочување на Ремзи (пресметка на факторот 
на пропорционалност), Задача 7 - Оптимално оданочување според Mirrlees (1971); Задача 
8 - Прогресивно оданочување на доходот; Задача 9 - Оптимално оданочување кај Ремзи 
(1928) за линеарна крива на побарувачка; Задача 10 - Оптимално снабдување со јавни добра 
(кои не се бесплатни): Условот на Семјуелсон (1954); Задача 11 - Оптимално снабдување 
со јавни добра (кои не се бесплатни): Условот на Семјуелсон (1954) втор пример; Задача 
12 - Приватно снабдување со јавни добра (проблемот на free rider); Задача 13 - Екстерналии 
и трошоци поврзани со нив; Задача 14 - Побарувачка за здравствени услуги и здравствено 
осигурување; Задача 15 - Побарувачка за здравствени услуги и здравствено осигурување 
(со зголемена стапка на соосигурување); Задача 16 - Втората фундаментална теорема на 
економијата на благосостојбата и нејзините претпоставки; Задача 17 - Првата и втората 
фундаментална теорема на благосостојбата и одaночувањето; Задача 18 - Влијанието 
на даноците врз каматните стапки и доходот; Задача 19 - Данокот на Пигу; Задача 20 - 
Прогресивно оданочување на доходот и дистрибуција на доходот; Задача 21 - Ефектот на 
владините субвенции, Задача 22 - Хиксова и Маршалијанска функција на побарувачка; 
Задача 23 - Оптимално оданочување на доходот; Задача 24 - Оданочување на стоки; Задача 
25 - Оданочување на капитал; Задача 26 - Потрошувачи, производители, еквилибирум 
и загадување; Задача 27 - Парето оптимално оданочување на доходот; Задача 28 - 
Корективно оданочување на Пигу; Задача 29 - Оптимално линеарно оданочување; Задача 
30 - Јавни добра; Задача 31 - Даноците на Пигу, загадувањето и работни места; Задача 32 
- Интензивна реакција на кривата на понудата на труд на даноците; Задача 33 - Екстензивна 
реакција на кривата на понудата на труд на даноците; Задача 34 - Нееднаквост во доходот 
и редистрибуција; Задача 35 - Оптимално социјално осигурување; Задача 36 - Функциите 
на социјална благосостојба  и оданочувањето на доходот. 

 

ЗАКЛУЧОК

 Од досега наведеното, Комисијата во горенаведениот состав констатира дека 
ракописот „Основи на економика на јавни служби (избрани теми) -практикум“, поднесен 
од авторите доц. д-р Душко Јошески и нас. доц. д-р Снежана Бардарова е наменет за 
студентите запишани на прв циклус студии на Факултетот за туризам и бизнис логистика 
при Универзитет „Гоце Делчев“ во Штип,  на насоките Бизнис администрација и Бизнис 
логистика на кои се слуша предметот Економика во јавен сектор како изборен предмет во 
II семестар. Практикумот е конципиран по однапред утврдени наставен план и програма. 
Во овој ракопис детално се разработени методите што се користат во економиката на 
јавните служби и економиката на јавниот сектор, преку практични примери т.е. решени 
задачи.

Рецензентската комисија има чест и задоволство да му предложи на Наставно-
научниот совет на Факултетот за туризам и бизнис логистика да го прифати како позитивен 
извештајот за ракописот „Основи на економика на јавни служби (избрани теми)-практикум“ 
од авторите доц. д-р Душко Јошески и нас. доц. д-р Снежана Бардарова и да овозможи тој 
да се користи во наставата по предметот Економика на јавен сектор како практикум.

